
তথ্যবিবরণী                             






       নম্বর : ১৭৯
পাবনায় বিভিন্ন ক্রীড়া স্থাপনার আনুষ্ঠানিক উদ্বোধন

ঢাকা,৩০ পৌষ (১৪ জানুয়ারি):    

আজ পাবনার সার্কিট হাউস সংলগ্ন শহীদ এডভোকেট আমিন উদ্দিন স্টেডিয়ামে নির্মাণাধীন বিভিন্ন ক্রীড়া স্হাপনার আনুষ্ঠানিক উদ্বোধন ঘোষণা করেন যুব ও ক্রীড়া প্রতিমন্ত্রী মোঃ জাহিদ আহসান রাসেল। প্রায় ২৫ কোটি টাকা ব্যায়ে নির্মিতব্য ক্রীড়া স্থাপনাগুলো হলো পাবনা শহীদ এডভোকেট আমিন উদ্দিন স্টেডিয়ামের উন্নয়ন ও আধুনিকায়ন, পাবনা জেলা  সুইমিংপুলের আধুনিকায়ন প্রকল্প, পাবনা জেলা ইনডোর ক্রিকেট নেট প্র্যাকটিস গ্রাউন্ড নির্মাণ, পাবনা জেলা টেনিস কমপ্লেক্স নির্মাণ প্রকল্প। অনুষ্ঠানে যুব ও ক্রীড়া প্রতিমন্ত্রী বলেন, পাবনা দেশের একটি ঐতিহ্যবাহী জেলা। এটি শিল্প সাহিত্য ও ক্রীড়ায় সমৃদ্ধ একটি সাংস্কৃতিক  জনপদ। এখানে অনেক গুণী খেলোয়াড় ক্রীড়াবিদ ও ক্রীড়া সংগঠক রয়েছে। সরকার পাবনার হারানো ঐতিহ্যকে ফিরিয়ে আনতে চায়। । 
এ সকল ক্রীড়া স্হাপনা নির্মাণ শেষ হলে এ জেলা থেকে আরো ভালো মানের খেলোয়াড় উঠে আসবে। এটি অত্র এলাকার ক্রীড়াঙ্গনে এক নতুন দিগন্তের শুভ সূচনা করবে। মানুষের সার্বিক জীবনযাত্রার মান বৃদ্ধি করবে।

পাবনা শহীদ এডভোকেট আমিন উদ্দিন স্টেডিয়ামের উন্নয়ন ও আধুনিকায়ন কাজের মধ্যে রয়েছে বিদ্যমান প্যাভিলিয়ন ভবনের ঊর্ধ্বমুখী সম্প্রসারণ ও ১২ ধাপ বিশিষ্ট গ্যালারি নির্মাণসহ অন্যান্য সুযোগ সুবিধা বৃদ্ধি।

পাবনার জেলা প্রশাসক বিশ্বাস রাসেল হোসেনের সভাপতিত্বে অনুষ্ঠানে নুরুজ্জামান বিশ্বাস এমপি, নাদিরা ইয়াসমিন জলি এমপি, যুব ও ক্রীড়া মন্ত্রণালয়ের অতিরিক্ত সচিব (ক্রীড়া) মোঃ মোশারফ হোসেন মোল্লা, এনএসসির পরিচালক (যুগ্ম সচিব), শাহ আলম সরদার ও পুলিশ সুপার মোহাম্মদ মহিবুল ইসলাম খান, পাবনা জেলা আওয়ামী লীগ সভাপতি ও জেলা পরিষদ চেয়ারম্যান রেজাউর রহিম লাল, পাবনা সদর উপজেলা চেয়ারম্যান, জেলা ক্রীড়া সংস্থার সাধারণ সম্পাদকসহ স্হানীয় রাজনৈতিক নেতৃবৃন্দ ও ক্রীড়া সংগঠকগণ উপস্থিত ছিলেন।
#

আরিফ/সাহেলা/মোশারফ/শামীম/২০২২/২০৫৫ ঘণ্টা 
তথ্যবিবরণী                             






       নম্বর : ১৭৮
দেশকে উন্নতির শিখরে নিতে যুবসমাজের মেধা, শ্রম ও ঐক্যবদ্ধ প্রয়াস অপরিহার্য  

                                                                                  --আবুল হাসানাত আবদুল্লাহ্‌
আগৈলঝাড়া (বরিশাল), ৩০ পৌষ (১৪ জানুয়ারি):    

পার্বত্য চট্টগ্রাম শান্তি চুক্তি বাস্তবায়ন ও পরিবীক্ষণ কমিটির আহ্বায়ক (মন্ত্রী পদমর্যাদা) আবুল হাসানাত আবদুল্লাহ্ বলেছেন, দেশ ও জাতিকে উন্নতির শিখরে নিতে হলে যুবসমাজের মেধা, মনন, শ্রম ও ঐক্যবদ্ধ প্রয়াস অপরিহার্য। দক্ষ ও সুস্থ যুবসমাজই পারে একটি সুখী, সুন্দর ও আত্মনির্ভরশীল জাতি উপহার দিতে।
 হাসানাত আজ বরিশালের আগৈলঝাড়ায় নিজ বাসভবন চত্বরে সদর উপজেলার বিভিন্ন যুব সংগঠনের নেতা-কর্মীদের সাথে মতবিনিময়কালে এসব কথা বলেন। এসময় উপজেলা পরিষদ চেয়ারম্যানসহ স্থানীয় নেতৃবৃন্দ উপস্থিত ছিলেন।
 
হাসানাত বলেন, যুবসমাজ যুগে যুগে দেশ ও জাতির ক্রান্তিলগ্নে সাহসী ভূমিকা রেখে থাকে। জাতির পিতা বঙ্গবন্ধু শেখ মুজিবুর রহমান যুদ্ধবিধ্বস্ত বাংলাদেশ পুনর্গঠনে যুবসমাজকে ব্যাপকভাবে সম্পৃক্ত করেন। এ মহান নেতা দক্ষ, মেধাবী যুবসমাজ গঠনে বিশেষ উদ্যোগ গ্রহণ করেছিলেন। তারই ধারাবাহিকতায় প্রধানমন্ত্রী শেখ হাসিনা জাতিকে প্রশিক্ষিত ও তথ্যপ্রযুক্তি জ্ঞানসমৃদ্ধ যুবসমাজ উপহার দিতে প্রতিটি বাজেটে পর্যাপ্ত অর্থ বরাদ্দ দিয়ে যাচ্ছেন। আবুল হাসানাত আবদুল্লাহ্‌ স্থানীয় যুব সংগঠনের প্রতিটি নেতা-কর্মীকে স্বনির্ভরতা অর্জনে উদ্যোগী হওয়ার আহ্বান জানান। তিনি উপজেলার সকল যুব সংগঠনকে প্রয়োজনীয় সহযোগিতার আশ্বাস দেন।
#

আহসান/রাহাত/মোশারফ/শামীম/২০২২/১৮৪০ ঘণ্টা 
তথ্যবিবরণী                                                                                                                       নম্বর: ১৭৭
কোভিড-১৯ সংক্রান্ত সর্বশেষ প্রতিবেদন 

ঢাকা, ৩০ পৌষ (১৪ জানুয়ারি): 
            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গতকাল বৃহস্পতিবার সকাল ৮টা থেকে শুক্রবার সকাল ৮টা পর্যন্ত ২৪ ঘণ্টায় দেশে ৪ হাজার ৩৭৮ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার ১৪ দশমিক ৬৬ শতাংশ। এ সময় ২৯ হাজার ৮৭১ জনের নমুনা পরীক্ষা করা হয়েছে। 

গত ২৪ ঘণ্টায় মারা গেছেন ৬ জন। এ পর্যন্ত ২৮ হাজার ১২৯ জন করোনায় মৃত্যুবরণ করেছেন। করোনাভাইরাস আক্রান্তদের মধ্যে এখন পর্যন্ত সুস্থ হয়েছেন ১৫ লাখ ৫২ হাজার ৩০৬ জন।

#

কবীর/রাহাত/মোশারফ/আব্বাস/২০২২/১৮০৬ ঘণ্টা 

তথ্যবিবরণী                                                                                                            নম্বর: ১৭৬ 
হিউম্যান রাইটস ওয়াচের বিবৃতি একপেশে, অগ্রহণযোগ্য, রাজনৈতিক উদ্দেশ্যপ্রণোদিত

                                                                            ---তথ্য ও সম্প্রচার মন্ত্রী
ঢাকা, ৩০ পৌষ (১৪ জানুয়ারি): 
বাংলাদেশ বিষয়ে যুক্তরাষ্ট্রভিত্তিক সংস্থা হিউম্যান রাইটস ওয়াচের সর্বশেষ প্রতিবেদনকে ‘একপেশে, অগ্রহণযোগ্য ও রাজনৈতিক উদ্দেশ্যপ্রণোদিত’ আখ্যা দিয়ে তথ্য ও সম্প্রচার মন্ত্রী ড. হাছান মাহ্‌মুদ বলেছেন, ‘‘এটি পড়ে মনে হয়েছে, বাংলাদেশ থেকে হয়তো কেউ ‘ড্রাফট’ করে দিয়েছে এবং তারা তা পরিমার্জন করে প্রকাশ করেছে মাত্র, এর বেশি কিছু নয়।’’
এ ধরনের সংগঠন থাকা অবশ্যই ভালো, কিন্তু বিভিন্ন দেশের ব্যক্তিবিশেষের কাছ থেকে তথ্য নিয়ে ব্যক্তিবিশেষের স্বার্থ রক্ষা ও রাজনৈতিক উদ্দেশ্যে নিজেদেরকে ব্যবহার করা; বিবৃতি দেয়া সংগঠনকে প্রশ্নবিদ্ধ করে, এক্ষেত্রে সেটিই ঘটেছে, বলেন আওয়ামী লীগের যুগ্ম সাধারণ সম্পাদক ড. হাছান। 

আজ রাজধানীর মিন্টো রোডের সরকারি বাসভবনে সাংবাদিকদের এক প্রশ্নের জবাবে মন্ত্রী এসব কথা বলেন।   
মন্ত্রী বলেন, ‘হিউম্যান রাইটস ওয়াচের বিবৃতিটি আমি দেখেছি। এটি কোনোভাবেই বাস্তবসম্মত নয়, একপেশে ও রাজনৈতিক উদ্দেশ্যপ্রণোদিত। সেখানে উল্লিখিত নির্দিষ্ট দু'তিনটি বিষয় ছাড়া মানবাধিকার নিয়ে তাদের আর কিছু জানা আছে বলে মনে হয় না। একজন লেখক ও রেইন ট্রি হোটেল নিয়ে কিছু ব্যক্তিবিশেষ বিভিন্ন সভা-সমিতিতে প্রায়ই যা বলে থাকেন, বিবৃতিতে সেগুলোই আছে।’
কয়েকদিন আগে জাতিসংঘের মানবাধিকার বিশেষজ্ঞরা গুয়ান্তানামো বে'র বন্দি নির্যাতন কারাগার বন্ধের জন্য যুক্তরাষ্ট্রের প্রতি যে আহ্বান জানিয়েছে এবং হিউম্যান রাইটস ওয়াচ যে দেশে বসে পরিচালিত হয়, অর্থাৎ সেই মার্কিন যুক্তরাষ্ট্রেই যে মানবাধিকারের চরম লঙ্ঘন হয়, সেসবের দিকে নজর দিতে হিউম্যান রাইটস ওয়াচের প্রতি অনুরোধ জানান ড. হাছান।

‘সরকার ওমিক্রন প্রতিরোধের নামে বিএনপি দমনে বেশি সচেষ্ট’ এ প্রশ্নের জবাবে মন্ত্রী হাছান মাহ্‌মুদ বলেন, ওমিক্রন প্রতিরোধে শুধু বিএনপির সমাবেশ বন্ধ রাখতে বলা হয়নি, আওয়ামী লীগসহ সকল রাজনৈতিক দলের জন্যও তা প্রযোজ্য। এখন বিএনপি ওমিক্রন প্রতিরোধ না করে ওমিক্রন বেশি ছড়াতে চায় কি না, সেটিই প্রশ্ন।

এর আগে মন্ত্রী হাছান মাহ্‌মুদ ভিডিও কনফারেন্সে বাংলাদেশ মানবাধিকার কমিশন রাঙ্গুনিয়া উপজেলার দ্বি-বার্ষিক সম্মেলনে প্রধান অতিথির বক্তৃতায় বলেন, জাতির পিতা বঙ্গবন্ধু শেখ মুজিবুর রহমানকে সপরিবারে হত্যা, হত্যাকারীদের বিচারের পথ রুদ্ধ করা এবং বিনা বিচারে শতশত সামরিক সদস্যদের ফাঁসি এদেশে সবচেয়ে বড় মানবাধিকার লঙ্ঘনের ঘটনা।

কমিশনের রাঙ্গুনিয়া শাখার সভাপতি অধ্যক্ষ কে এম মুছার সভাপতিত্বে সম্মেলনে উপজেলা চেয়ারম্যান স্বজন কুমার তালুকদার ও রাঙ্গুনিয়া পৌরসভার মেয়র আলহাজ্ব মোঃ শাহজাহান শিকদার বিশেষ অতিথি হিসেবে বক্তব্য দেন।
#

তথ্যবিবরণী                             






             নম্বর : ১৭৫
মেক্সিকোয় বাংলাদেশ ও মেক্সিকো: সম্ভাবনা ও সুযোগ শীর্ষক ওয়েবিনার অনুষ্ঠিত                                                  
মেক্সিকো, (১৪ জানুয়ারি):    
মেক্সিকোয় ‘বাংলাদেশ ও মেক্সিকো: সম্ভাবনা ও সুযোগ’ শীর্ষক ওয়েবিনার অনুষ্ঠিত হয়েছে। বাংলাদেশ থেকে আইসিটি, পোশাক, আসবাবপত্র, প্রক্রিয়াজাত খাবার এবং ডেকোরেটিভ লাইট আমদানিতে আগ্রহ প্রকাশ করেছেন সেদেশের ব্যবসায়ী নেতৃবৃন্দ।

ওয়েবিনারে মেক্সিকোতে নিযুক্ত বাংলাদেশের রাষ্ট্রদূত আবিদা ইসলাম বাংলাদেশের তৈরি পোশাক শিল্প, ঔষধ শিল্প, স্বাস্থ্য ও চিকিৎসা সরঞ্জাম, আইটি, পাটজাত পণ্য, চামড়া ও পাদুকা, লাইট ইঞ্জিনিয়ারিং, ইলেকট্রনিক্স/বৈদ্যুতিক সরঞ্জামাদি, প্রক্রিয়াজাত কৃষিভিত্তিক খাদ্য, অটোমোবাইল, সিরামিক, প্লাস্টিক এবং জাহাজ নির্মাণ শিল্পের মতো গুরুত্বপূর্ণ খাতে বাংলাদেশের রপ্তানির সম্ভাবনা তুলে ধরেন। তিনি প্রণোদনাসহ সরকারের বিনিয়োগবান্ধব নীতিসমূহও তুলে ধরেন।

গুয়াদালাহারার স্থানীয় ব্যবসায়িক চেম্বার সদস্যসহ নির্মাণ, আবাসন, প্রসাধনী, লবণ উৎপাদন ও বিতরণ, ডেকোরেটিভ লাইট, প্রক্রিয়াজাত খাবার ইত্যাদি সেক্টর থেকে ৩২ জন ব্যবসায়ী প্রতিনিধি ওয়েবিনারে অংশগ্রহণ করেন।

   #

তথ্যবিবরণী                                                                                                                            নম্বর:  ১৭৪
দেশে তরুণরাই সফটওয়্যার শিল্প এগিয়ে নিয়ে যাবে

                                         --বিদ্যুৎ প্রতিমন্ত্রী
কুষ্টিয়া, ৩০ পৌষ (১৪ জানুয়ারি): 
বিদ্যুৎ, জ্বালানি ও খনিজ সম্পদ প্রতিমন্ত্রী নসরুল হামিদ বলেছেন, তরুণরাই দেশের সফটওয়্যার শিল্প এগিয়ে নিয়ে যাবে। দেশে সফটওয়্যার শিল্পসহ তথ্য ও যোগাযোগ প্রযুক্তি খাত আগামীতে অন্যতম প্রধান বৈদেশিক মুদ্রা অর্জনকারী খাত হতে যাচ্ছে। তাই এখাতে যারা কাজ করছে তাদের সবদিক দিয়ে চৌকষ হতে হবে। সরকারও নানাভাবে এখাতকে প্রণোদনা দিয়ে যাচ্ছে।

প্রতিমন্ত্রী গতকাল রাজধানীর ইন্টারন্যাশনাল কনভেনশন সিটি বসুন্ধরা (আইসিসিবি) এর মিলনায়তনে বাংলাদেশ অ্যাসোসিয়েশন অভ সফটওয়্যার অ্যান্ড ইনফরমেশন সার্ভিস (বেসিস) -এর নবনির্বাচিত কার্যনির্বাহী পরিষদের (২০২২-২৩) অভিষেক অনুষ্ঠানে বিশেষ অতিথির বক্তব্যে এসব কথা বলেন। প্রধানমন্ত্রীর বেসরকারি শিল্প ও বিনিয়োগ উপদেষ্টা সালমান এফ রহমান অনুষ্ঠানে প্রধান অতিথি হিসেবে উপস্থিত ছিলেন ।
প্রতিমন্ত্রী নবনির্বাচিত কমিটিকে অভিনন্দন জানিয়ে বলেন, তারুণ্য আর অভিজ্ঞতা মিলিয়ে দারুণ ডায়নামিক এক টিম আজ সফটওয়্যার খাতের শীর্ষ সংগঠন বেসিস-এর দায়িত্ব নিয়েছে। আইসিটি সেক্টর বড় হচ্ছে। সম্ভাবনা বাড়ছে। স্বপ্নটাও অনেক বড় করে দেখতে হবে। সফটওয়্যার তৈরির পাশাপাশি বেসিস তরুণদের স্টার্ট আপ, মেশিন লার্নিং, ব্লক চেইন, আর্টিফিসিয়াল ইন্টেলিজেন্সির মতো বিষয়গুলায় দক্ষতা অর্জনে সহযোগিতা করে প্রযুক্তি নির্ভর অর্থনীতির দিকে দেশকে এগিয়ে নিতে কার্যকরি অবদান রাখতে পারবে। 
বেসিস এর নব-নির্বাচিত সভাপতি রাসেল টি আহমেদের সভাপতিত্বে জ্যেষ্ঠ সহ-সভাপতি সামিরা জুবেরী হিমিকা, সহ-সভাপতি (প্রশাসন) আবু দাউদ খান, সহ-সভাপতি (অর্থ) ফাহিম আহমেদ, পরিচালকবৃন্দ- হাবিবুল্লাহ্ নেয়ামুল করিম, একেএম আহমেদুল ইসলাম বাবু, মুশফিকুর রহমান, সৈয়দ মোহাম্মদ কামাল, তানভীর হোসেন খান, মোস্তাফিজুর রহমান সোহেল, রাশাদ কবির এবং বিদায়ি কার্যনির্বাহী পরিষদের সদস্যগণ অনুষ্ঠানে উপস্থিত ছিলেন।
#

আসলাম/মেহেদী/জুলফিকার/রেজ্জাকুল/শামীম/২০২২/১২২৩ ঘণ্টা

[image: image2.jpg]-z
T aFTT

: ALAMEF : DI - BEIBY, 5EI8dY; BOATT - 093-EIDOLY; YFAl - 08>-9098; AR - 0935-992995
: BIA-5C8058, HEB0OY, BEB0CEY; BIATT - 430303; Yol - A0b-¢w; AGHIR - 193005
: piddhaka@gmail.com, piddhaka@yahoo.com; ST&3 126 : www.pressinform.gov.bd
: PID BD, (F93% (%% : Press Information Department, Bangladesh





[image: image1.jpg][image: image2.jpg]